
KPPP.nr.288/23

GIJYKATA KOMERCIALE E KOSOVES, Dhomat e Shkallés sé Paré, Departamenti pér
Céshtje Ekonomike, gjyqgtarja Vera Gashi Bala, né ¢éshtjen juridike pérmbarimore té kreditorit
Posta dhe Telekomunikacioni i Kosovés Sh.A me seli né Prishtin€, kundér debitorit PTUP “Ben
af” me seli né Suhareké, duke vendosur lidhur me propozimin e kreditorit pér pérmbarim, jashté

seancés, me daté 26.01.2024, merr kété:

AKTVENDIM

l. Hapet konflikti i kompetencés né mes té Gjykatés Komerciale té Kosovés, Dhomat e
Shkallés sé Paré, Departamenti pér Céshtje Ekonomike dhe Gjykatés Themelore né
Prizren, Dega né Suhareké, Departamenti i Pérgjithshém pér té vendosur né ¢éshtje
juridike pérmbarimore né mes té kreditorit Posta dhe Telekomunikacioni i Kosovés
Sh.A me seli né Prishtiné dhe debitorit PTUP “Ben af” me seli né Suhareké.

Il. Pér té vendosur lidhur mé konfliktin e kompetencés Iénda i dérgohet Gjykatés

Supreme té Kosovés.
Arsyetim

Gjykata Komunale né Suhareké, duke vepruar sipas propozimit té kreditorit Posta dhe
Telekomunikacioni i Kosovés Sh.A, ka lejuar pérmbarimin ndaj debitorit PTUP “Ben af”, pér

ekzekutimin e borxhit né lartési prej 73.02¢€.

Gjykata Themelore né Prizren, Dega Suhareké, me Aktvendimin E.nr.546/2010, té datés
19.01.2023, éshté shpallur jo kompetente né piképamje Iéndore pér té vendosur né kété céshtje
pérmbarimore, ndérsa l1éndén ia ka dérguar Gjykatés Komerciale, Dhomave té Shkallés sé Paré,

Departamenti pér Céshtje Ekonomike.

Dhomat e Shkallés sé Paré té Gjykatés Komerciale, Departamenti pér Céshtje Ekonomike, gjaté
shqyrtimit paraprak té 1éndés gjeti se ¢éshtja e cila éshté objekt i saj pérfagéson c¢éshtje pér
vendosjen e sé cilés kjo gjykaté nuk ka kompetencé lIéndore, por gé pér vendosjen e késaj ¢éshtje
éshté kompetente Gjykata Themelore Prizren, Dega Suhareké, Departamenti i Pérgjithshém, pér

arsyet si né vijim:

Kompetenca e Gjykatés Komerciale né ¢éshtjet pérmbarimore éshté e rregulluar me nenin 13 té
Ligjit nr. 08/L-15 pér Gjykatén Komerciale, me té cilin né paragrafin 1, pika 1.2 pércaktohet se:
“Gjykata Komerciale éshté kompetente pér té gjykuar, dhe ka juridiksion ekskluziv pér té
gjykuar, né Dhomat e Shkallés sé Paré dhe Dhomat e Shkallés sé Dyté: 1.2. : té gjitha mjetet
juridike, si¢ pércaktohet me ligjin e aplikueshém pér procedurén pérmbarimore, pér céshtje

brenda kompetencés té késaj gjykate.”

Ndérsa, mjetet juridike né procedure pérmbarimore, konform ligjit té aplikueshém, Ligji nr. 04/1-
139 pér Procedurén Pérmbarimore (tutje: LPP) jané te pércaktuara né nenin 67, sipas té cilit né
paragrafin 1 pércaktohet se: “Né procedurén pérmbarimore, mjetet e rregulita té goditjes jané:
1.1. Prapésimi dhe 1.2. Ankesa,” ndérsa me nenin 68 té po té njéjtit ligj, pércaktohen Mjetet e
jashtézakonshme juridike, ku decidivisht pércaktohet se: “I. Nuk éshté i lejuar revizioni dhe
pérséritja e procedurés né procedurén pérmbarimore. 2. Kthimi né gjendjen e méparshme éshté
i lejuar vetém né rastet e mos ruajtjes sé afateve pér paraqgitjen e prapésimit dne ankesés kundér

vendimeve té pérmbarueshém pér pérmbarimin me dhuné.”

Né rastin konkret, Iénda e cila éshté transferuar né kété gjykaté ka pér objekt caktimin dhe
zbatimin e pérmbarimit sipas propozimit pér pérmbarim té kreditorit, ndérsa nuk ka pér objekt
shqyrtimi mjetet juridike né proceduré pérmbarimore té pércaktuara né nenin 67 dhe 68 té LPP-
sé, ashtu gé né kuptim té dispozitave nga neni 13, pika 1.2 té Ligjit pér Gjykatén Komerciale,

kjo gjykaté nuk ka kompetencé pér vendosje né kété céshtje pérmbarimore.

Andaj, duke marré parasysh faktin se objekt né kété ¢éshtje pérmbarimore éshté caktimi dhe
zbatimi i pérmbarimit nga gjykata si organ pérmbarues sipas propozimit pér pérmbarim té
kreditorit, ndérsa né shkresa té 1éndés nuk ka ndonjé mjet juridik pér té cilin Gjykata Komerciale
do té ishte e kompetencés pér té vendosur, kjo gjykaté vleréson se pikérisht Gjykata Themelore
né Prizren, Dega Suhareké, Departamenti i Pérgjithshém éshté gjykaté kompetente pér vendosje

né kété céshtje pérmbarimore, kjo né mbéshtetje edhe té dispozitave nga neni 5 i LPP-sé.

Nga sa u tha mé sipér, konform nenit 24 dhe 25.2 té Ligjit pér procedurén kontestimore, lidhur

me nenin 17 té Ligjit pér procedurén pérmbarimore, u vendos si né dispozitiv té kétij aktvendimi.

GJYKATA KOMERCIALE E KOSOVOES
Dhomat e Shkallés sé Paré, Departamenti pér Céshtje Ekonomike
KPPP.nr. 288/23, daté 26.01.2024

Gjyqgtarja
Vera Gashi Bala

KESHILLE JURIDIKE: Kundér kétij aktvendimi nuk éshté e lejuar ankesa.

